
Nos ta masha agradesido na nos 1485 koleganan ku huntu ku 
nos amigunan, nos klientenan i nos antesesornan a hasi posibel 
pa nos a selebrá nos di 95 aniversario na 2011. Tabata un aña 
kaminda nos a pasa den diferente kambio interno i eksterno ku 
bon resultado. Apesar di e ambiente yen di reto, e portafolio 
di Fiansa i Adelantonan di nos Banko a krese di forma sano ku 
7.2%. Nos ta bon prepará pa e añanan binidero i nos ta ansioso 
pa aki 5 aña ora nos ta spera di por selebrá un siglo den e 
mundu bankario.

Estado di Entrada
• E entradanan presentá den nos 

estadonan fi nansiero ta derivá for 
di e aktividatnan, tantu lokal komo 
internashonal, di Grupo MCB. E 
fl uhonan di entrada aki ta keda bon 
diversifi ká.

• Apesar di e aña yen di reto, e 
entradanan neto di e Grupo promé 
ku impuesto a subi ku mas di 6 mion 
fl orin te 172 mion fl orin.

• Sin konta e entrada for di benta di 
bononan i akshonan, e resultadonan 
neto di Grupo MCB promé ku 
impuesto a subi di un manera sano 
ku 10% òf 15 mion fl orin.

• Tabata masha satisfaktorio ku tur 
nos merkadonan a kontribuí na e 
oumento di ganashi neto.

Balansa i Kapital
• Pa presentashon di e estado 

fi nansiero, a ahusta sierto dato di 
2010 pa kumpli ku e rekisitonan 
regulatorio lokal i di IFRS.  Esaki ta 
envolví mas tantu karta di krédito i 
garantia, di kua un porshon a move 
di e kategorianan riba balansa pa fo’i 
e balansa.

• E aktivonan total di Grupo MCB a 
baha ku 177 mion fl orin òf 3%, door 
ku  fondo na otro bankonan a baha 
ku 480 mion fl orin.

• Na e otro banda, e fi ansa i adelan-
tonan neto na kliente a subi ku 7.2% 
òf 246 milon fl orin te na 3,647 mion 
fl orin i e invershonnan den bononan i 
akshonan a krese ku 43 mion fl orin.

• E kapital propio a krese konsidera-
blemente ku 57 mion fl orin. Sin konta 
interes minoritario, e total na kapital 
na fi n di aña tabata 592 mion fl orin. 
E kapitalisashon fuerte aki ta sigui 
representá un forsa esensial di nos 
Grupo i unu ku nos komunidat, nos 

klientenan i nos empleadonan por 
sigui konfi a i konta kuné. 

Fiansa
• E fi ansanan empresarial di e Grupo 

a krese mas di 10% òf 206 mion 
fl orin, miéntras ku e kresementu den 
nos fi ansanan na kliente individual a 
alkansá 4%.

• E oumento moderá di fi ansa 
na kliente individual ta kousá 
parsialmente pa motibu ku durante e 
di dos mitar di aña Banko a mengua 
su esfuersonan di promoshon pa 
fi ansa na konsumidó.

• E akshon aki tabata debí na e 
rekisito di Banko Sentral di Kòrsou i 
Sint Maarten (CBCS) pa oumentá e 
reservanan di bankonan komersial na 
CBCS, komo parti di e esfuerso pa 
kontené e oumento di importashon 
pa konsumo.  

Impuesto
• A base di nos operashonnan na 

2011 Grupo MCB mester paga 35 
mion fl orin na impuesto riba ganashi, 
miéntras ku e Grupo a paga tambe 
3.2 mion fl orin na impuesto riba 
benta ‘OB’. Nos empleadonan huntu 
a paga 32.7 mion fl orin na impuesto 
riba entrada.

• Na 2011 MCB a retené i paga 46 
mion fl orin pa impuesto di divisa na 
Kòrsou i Sint Maarten. Na Aruba, 
Caribbean Mercantile Bank a retené 
12 mion fl orin na impuesto di 
kambio di valuta loke e na su turno 
a entregá na Banko Sentral di Aruba 
pa gobièrnu di Aruba.

Empleo
• Dia 31 di desèmber 2011 Grupo 

MCB tabata empleá 1,485 persona 
na tur e islanan huntu. 

• Durante e aña Grupo MCB a paga 
na su empleadonan un total di 188 
mion fl orin na suèldu i benefi sio 
sekundario.

Komunidat
• Na 2011 e Grupo a kontribuí 

5,300 donashon ku ta monta 
kasi 4 mion fl orin pa sostené e 
trabou i aktividatnan importante di 
organisashonnan kultural, sosial, 
religioso, deportivo i edukashonal 
na benefi sio di hubentut, barionan i 
diferente institushon karitativo. 

• Pa selebrá e di 95 aniversario di 
Banko na Kòrsou un grupo di kasi 
500 di nos koleganan a partisipá 
boluntariamente na 10 proyekto, un 
òf mas kada fi n di siman entre òktober 
i desèmber, pa drecha infrastruktura 
i e kondishonnan na sentronan pa 
hubentut, skolnan, sentronan di bario 
i kasnan di ansiano rònt e isla. Nos 
ta gradesido na tur nos koleganan 
pa nan partisipashon entusiasmá pa 
duna bèk na nos komunidat.

• E Premio MCB 2011 a bai pa 
inisiadónan i e komité organisadó di 
e Curaçao North Sea Jazz Festival.

Nos ta gradesido na nos klientenan, 
nos empleadonan, nos akshonistanan 
i spesialmente e komunidatnan ku nos 
ta sirbi pa e sosten ku nos a gosa na 
2011 i nos ta spera di haña esei na 2012 
tambe. Na klousura di e aña, den kua 
nos a selebrá 95 aña desde fundamentu 
di nos Banko, nos ta realisá ku hopi 
kos a kambia i na mes momento, 
agradesido, hopi kos a keda meskos. 
Nos ta antisipá reto i oportunidatnan 
nobo i e selebrashonnan ku sin duda 
lo marka e siglo den mundu bankero 
aki sinku aña.

Prinsipal datonan di
Posishon Finansiero Konsolidá di

Maduro & Curiel’s Bank N.V.

Pa tur e Prinsipal Datonan Finansiero Konsolidá di aña 2011, e Nota Splikativo di e Prinsipal Datonan Finansiero Konsolidá i e korespondiente Auditors’ Report trahá pa KPMG Accountants BV, 
interesadonan por dirigí nan na Annual Report 2011, P.O. Box 305, Kòrsou, pa nan risibí un kopia grátis di nos Informe Anual 2011 òf nan por bishitá nos website www.mcb-bank.com

E prinsipal datonan fi nansiero na
kantidat (NAf.) ku ta representá
15 kompania lokal i internashonal 2011 2010

Aktivonan Total  5,806,865,000 5,983,557,000
Depósitonan Total di Kliente 4,960,425,000 5,192,685,000
Fiansa- i Adelantonan Total 3,646,604,000 3,400,740,000
Fondo di Kapital 591,892,000 535,283,000
Ingreso di invershon 6,965,000 15,948,000
Resultado Neto despues di belasting  137,125,000 135,043,000

E prinsipal datonan fi nansiero na porsentahe (%)

Kresementu di Fondo di Kapital 10.6%
Kresementu di Fiansa- i Adelantonan 7.2% 
Kresementu di Ganashi Neto, ingreso di invershon inkluí 1.5%
Kresementu di Ganashi Neto, sin e ingreso di invershon 9.3%

Otro dato importante di Grupo MCB 2011 2010

Personal 1485 1473


